
Val do Dubra prepárase para 
unha das citas máis agardadas 
polos veciños e veciñas: as Fei-
ras do Abril. Así, os días 30 e 31 
de marzo e o 1 de abril o muni-
cipio renderase á troula, con 
tres xornadas de actividades 
que se desenvolverán por vez 
primeira no centro do núcleo de 
Bembibre, nos aparcadoiros da 
rúa San Lourenzo, onde se ins-
talará unha carpa que alberga-
rá o Mercado de Artesanía orga-
nizado polo Concello de Val do 
Dubra en colaboración coa De-
putación da Coruña.  

Será punto de encontro para 
os artesáns e artesás locais e ou-
tros e outras que se acheguen 
dende diferentes localidades. 
Así, co cambio de localización, 
consensuada cos veciños e coa 
hostalería e comercio local, vi-
virán de primeira man o ir e vir 
dos visitantes. 

A cita contará cunha exposi-
ción de maquinaria agrícola (sá-
bado e domingo) e unha exhibi-
ción de gando (domingo a partir 

das 10.30 horas) na que partici-
parán gandeiros e gandeiras do 
municipio e na que se porá en 
valor unha das especies prota-

gonistas da zona: a vaca cache-
na. Nesta ocasión tamén partici-
parán na exposición cabalos 
procedentes da Fundación Mon-

te do Gozo – Proxecto Home das 
Cernadas (Val do Dubra). 

A inauguración será o sábado 
30 ás 12 do mediodía coa actua-

ción de Regueifa, asociación du-
bresa de música tradicional. 
Chegada a hora do xantar, coma 
en toda feira apreciable non po-
de faltar a polbeira. Entrados na 
tarde, o toque de humor poñe-
rao Pepo Suevos, quen ofrecerá 
un monólogo ás 18.30 h. Á noite, 
a verbena virá da man da Disco-
móbil CDC e da Orquestra Me-
trópolis. O Concello participará 
activamente na promoción da 
localidade como destino turísti-
co a través de seis rutas, e ou-
tros atractivos do municipio e o 
seu entorno.  

Artesáns locais farán exhibi-
ción das súas destrezas no mar-
co da feira: haberá cestería, 
mel,  e ata amigurumi propio do 
Val do Dubra (pequenos bone-
cos de ganchillo). O  artesán du-
brés Salvador Castiñeiras parti-
cipará coas suas coñecidas figu-
ras de ferro. 

O cambio de ubicación, re-
marcan dende a corporación, 
busca dárlle  un pulo ao comer-
cio e hostelería local, que é on-
de se ubica o movemento econó-
mico do sector comercial. A no-
va localización contou co res-
paldo e a consulta dos veciños 
da zona. Tamén se aproveitará a 
festividade para facer unha 
campaña do uso de galego no 
comercio local, a  través o servi-
cio de normalización linguistica 
do concello dubrés.  “En defini-
tiva é unha feira para tódolos 
públicos, unha feira interxene-
racional pensada e diseñada pa-
ra o desfrute desde os máis pe-
quenos ata os máis maiores”, re-
marca Diego Díaz.

REDACCIÓN 
Val do Dubra

Mostra de maquinaria agrícola, exhibición de gando, polbeira, espectáculos  
de humor e verbena para celebrar a Semana Santa dun xeito diferente

Presentación da Feiras do Abril de Val do Dubra

Comezan as Feiras do Abril  
de Val do Dubra

REDACCIÓN [VAL DO DUBRA]] 

O Concello de Val do Dubra 
é unha opción fantástica para 
pasar uns días de relax en con-
tacto coa natureza e gozando 
do seu patrimonio natural. En-
tre os seus atractivos patrimo-
niais, está a Pedra do Home, 
na parroquia de Portomouro, 
un conxunto de sartegos an-
tropomorfos escavados na ro-
ca que datan de antes do sécu-
lo VIII.   Sábese que no pasado 
houbo máis dunha ducia de 
ocos con lápidas labradas, pe-
ro os cazatesouros acabaron 
con parte da necrópole nos 
anos 50.   

O principal monumento re-
lixioso é a igrexa de Santa Ma-

ría, que se erixiu cara ao sécu-
lo XIII en Paramos con estilo 
románico rural, do cal conser-
va algúns elementos.  

Ata 1970 foi unha xoia a ca-
pela de San Xoán Bautista, pois 
albergaba dúas estatuas de ne-
nos cantores que o Mestre Ma-
teo creou para o coro da cate-
dral de Santiago, onde foron 
devoltas. Nos seus arredores 
brota o manancial de Augas 
Virxes, ao que moitos atribúen 
propiedades milagrosas. 

A fervenza do Rexedoiro, en-
tre Couceiro e San Román, po-
de chegarse desde o pobo de 
Bembibre polo roteiro de sen-
deirismo de As Carballeiras, un 
traxecto circular que pasa pola 

mencionada capela de San 
Xoán Bautista. O sendeirismo é 
outra das opcións máis atracti-

vas para pasar o tempo no Val 
do Dubra. Hai varios traxectos 
que combinan lonxitudes: a 

Ruta do Río Dubra, ruta circu-
lar de 6 kilómetros e de pouca 
dificultade, que conta con sua-
ves subidas e baixadas despois 
dunha subida inicial constante 
de un kilómetro. Tamén está a 
ruta das Carballeiras, circular 
de catro kilómetros,  que trans-
corre en subida os dous primei-
ros kilómetros, tralos que se 
baixa cara o ría. Por último, ou-
tra alternativa é a ruta do río 
Tambre, un sendeiro de ida e 
volta por un trazado completa-
mente chan que abarca tres ki-
lómetros.

SEMANA SANTA EN VAL DO DUBRA

Val do Dubra, 
escapada en 

plena natureza 
Rutas de sendeirismo e 

patrimonio natural, opcións de 
ocio na localidade para pasar 
unha fin de semana diferente

Distintos enclaves naturais no Val do 
Dubra.  // ECG  


